
Imozko bailarak bere egunik esanguratsuenetako bat berreskuratzen
du: Imozko Xenden Eguna.

lgande honetan, ekainaren 30ean, izanen da, eta Latasako Nordic Walking

zentroak eskaintzen dituen ibilbideez gozatzeko gonbitea luzatzen digu. Gainera,

Mendialdeko Azoka Ibiltariarekin bat egingo du.

2020ko pandemian hasitako 4 urteko etenaren ostean, Imozko Udalak 2012an
sortutako ospakizun hau berreskuratzen du. Udaleko herri guztiak lotzen dituen
tokiko xenden sarea dela eta, udalak, Plazaola Partzuergo Turistikoarekin batera,

Imozko Xenden Eguna ekimena bultzatu zuen.

Ekitaldi honen helburu nagusia Imozko bailara bere xenda sarearen bidez
ezagutaraztea da, eta, horrekin batera, bertako erakargarriak sustatzea, zuzenean
ezagutuz eta disfrutatuz. Igandean, hain zuzen, Plazaolako bide berdea eta Latasatik
abiatzen diren nordic walking ibilaldiak izanen dira egunean zehar bisitatu, eta
disfrutatu, ahal izanen diren baliabide protagonistak.

Imozko Nordic Walking zentroa

2020an Imozko Nordic Walking zentroa sortu zen (2021eko otsailean irekia),
Nafarroako PDR (FEDER Funtsak) diru-laguntzekin finantzatuta. Horrela, ibilbide
ezberdinak diseinatu ziren, martxa nordikoa praktikatzeko aproposak, Latasa herrian
Plazaolako bide berdetik abiatzen direnak eta inguru hurbilenetik zabaltzen direnak.

Zentroak seinaleztatutako 4 bidexka ditu, Latasan, frontoia eta BILTEGIAren
parean, hasi eta amaitzen direnak (BILTEGIA Plazaolako geltokiko biltegi zaharra da,
gaur egun jatetxe eta bizikletak alokatzeko eta bailarako dinamizazio
soziokulturalerako zentro bihurtua). Ibilbideek distantzia eta zailtasun desberdinak
dituzte: horietako bi, laburrenak eta errazenak, Plazaolako bidetik igarotzen dira eta
Urritza (6,13 km) eta Goldaratz (4,95 km) herrietarantz doaz. Beste biak, luzeagoak
eta gogorragoak, Etxaleku (11,6 km) eta Eraso, Zarrantz eta Oskotz herriguneetatik
(14,5 km) igarotzen dira.

Nordic Walking-a praktikatzeko egokitutako ibilbideak dira. BILTEGIko zentroan

bastoien alokairua eskaintzen da.

Ibilaldi libreak eta gidatuak:

Ohikoa den bezala, mendizale guztiei dei egiten zaie bidexka hauetaz goza
dezaten eta, modu aske eta autonomoan, zirkuitu horietatik ibili daitezen.
Horretarako, zirkuituen mapa berria argitaratu dira, eta egun honetan hurbiltzen
diren mendizalei banatuko zaie. Mapa doan eskuratu ahal izanen da BILTEGI
ondoan, 9:00etatik aurrera.

Baina, Nordic Walking-ean trebatu nahi dutenentzat tailer txiki bat eta bi ibilaldi
gidatu egonen dira. Lehena, luzexeagoa (distantzaia parte-hartzaileen artean
erabakiko da), 9:00etan abiatuko da; bigarrena, laburragoa, 10:30etan. Bastoiak 20
pertsonentzat egonen dira gehienez jota (bastoiak dituzten pertsonek eraman

ditzatela eskatzen da)

Plazak mugatuak dira eta aldez aurretik izena ematea ezinbestekoa da (doako

izen-ematea) 639 41 84 63 telefonora deituz.

Kirola, mugarik gabe!

Mendian zailtasun ugari daude ezintasunak dituzten pertsonentzat. Hala eta
guztiz ere, zorionez, gero eta aukera eta tresna gehiago daude ezindunei mendi-
ibiliak egiten laguntzeko. Horixe da "Montes Solidarios" elkartearen kasua. Irabazi-
asmorik gabe erakunde pribatu bat da, eta dibertsitate funtzionala duten pertsonei
zuzendutako mendiko jarduerak sustatzen eta antolatzen ditu.

lgandean, Silvia Apodaka lehendakaria, Latasan egonen da ekimen honen berri
emateko eta, oztopoak gaindituz, jarduera horiek desgaitasunen bat duten

pertsonek ere goza ditzaketela frogatzeko.

Eta mezu honetan sakontzeko, Muskizko lera Garbisu imoztarra izanen du lagun.
lera duela gutxi izendatu dute patinaje inklusiboko munduko txapeldun, eta bere
esperientzia eta ibilbidea kontatuko ditu. Ibilbide horrek, duela bi hilabete eskas,

merezitako saria izan zuen txapelketa horretako junior kategorian.

lera Garbisuri omenaldia

lera Garbisu, Muskizkoa, joan den apirilean Londresen ospatu zen patinaje
egokitutako munduko txapelketan parte hartu zuen. lera, 16 urte dituena, junior

kategorian lehiatu zen eta lehendabiziko postua lortu zuen, urrezko domina lortuz.

Bere bizilagunek jardunaldi hau aprobetxatu nahi dute merezitako omenaldia
egiteko eta hurrengo kirol erronketan laguntzeko. Zalantzarik gabe, lera bere

buruaren mugak gainditzen dituen pertsona eredugarria da.

Mendialdeko Azoka lbiltaria: Imotz-en txanda

Imotzeko Udalak, ekitaldi hau aprobetxatuz, Mendialdeko azoka ibiltaria antolatu

du. Egutegia horrela geratzen da hurrengo ferietarako:

e Irailak 1: Lekunberri + Nekazal Eguna

e lrailak 8: Leitza + XVIII Talo Eguna

e Urriak 13: Areso + "Aresoko baserriak” erakusketa

e Azaroak 3: Jauntsarats (Basaburua) + Gaztain Eguna
e Abenduak 1: Betelu + herriko helduei omenaldia.

Guztira, 22 postu egonen dira Latasan. Nekazaritzako elikagaien 14 postu: gazta,
eztia, taloa, hestebeteak, patea, ogia, arrautzak, garagardo artesanala, etab.
Eskaintza honi, eskualdeko artisauen 7 artisautza postu gehitu behar zaizkio: zura,

zeramika, metala, ehungintza, etab.

Modu iraunkorrean eta arduratsuan egindako tokiko produkturik onenen
eskaintza izanen dugu Latasan, zonaldeko lehengaien erabilera bereziki baloratzen
duena. Azoka honen bidez, gainera, hau bezalako landa-eremu hauetako
ingurumenarekin, paisaiarekin, ekonomiarekin eta kulturarekin kontziente eta
arduratsu den kontsumoa sustatu nahi da.

Azokaren jende-aurreko ordutegia 11:00etatik 14:30era izanen da.

Irisgarritasuna eta Jasangarritasuna

Frontoian bertan, mugikortasun urriko pertsonentzat (PMR), artisauentzat eta
adinekoetzat edo mugikortasun arazoak dituztenentzat aparkatokia izanen da.

Era berean, frontoi aurrean, zelai handi bat egokituko da aparkatoki bezala.

Bestalde, Urritza eta Goldaratzeko xendak, bide berdetik igarotzen dira eta bere
osotasunean lauak dira, mugikortasun murriztua duten pertsonen joan-etorriak
erraztuz. Kontuz ibili behar da Goldaratzekoan, NA-1300 errepidean bidegurutze
batzuk bertan baitaute.

Ohi bezala, ZABORRA ZERO mezua azpimarratu nahi dugu. Igandean gurekin
izanen den jendearentzako mezua, hondakinak (botilatxoak, edalontziak, paperak,
plastikoak, etab.) ez uzteko oinezko ibilbideetan, ezta Latasako merkatuaren
esparruan ere. Hondakinak gordetzeko poltsatxo bat eramatea gomendatzen da beti,
baina baita jarritako edukiontziak erabiltzea ere, birziklatzeko hondakinak bereiziz.
Hori guztia, ingurunea zaintzeko eta, pixkanaka-pixkanaka gero eta ekitaldi
jasangarriak bultzatzeko asmoz.

Ekitaldi hau Imozko Udalaren laguntzari eta inplikazioari esker egiten da. Halaber,

mila esker Imozko boluntarioen laguntzagatik

Nafarroako Gobernuak diruz laguntzen du. Ekitaldiak Turismo Zuzendaritza
Nagusiaren (Nafarroako Erresuma - www.visitnavarra.es) laguntza eta finantzaketa

jaso ditu.

Lekunberrin, 2024ko ekainaren 24a

